
2026 жылғы 13 сәуір

           Қаржы нарығындағы жағдай туралы

1. Инфляция
Қазақстан Республикасы Стратегиялық жоспарлау және реформалар агенттігінің Қарағанды облысы бойынша Ұлттық статистика бюросы департаментінің ресми деректеріне сәйкес, инфляцияның жалпы деңгейін сипаттайтын тұтыну бағаларының индексі өткен аймен салыстырғанда 2026 жылғы наурызда 100,4% құрады. Азық-түлік тауарларының бағасы 0,5%-ға түсіп, азық-түлік емес тауарлар – 0,7%-ға көтерілді және қызметтердің тарифі сол деңгейде қалды- 100,0.
Валюта нарығы
	2026 жылғы 1 наурыздағы жағдай бойынша облыста 118 айырбастау пункт жұмыс істейді, оның ішінде: 92 – уәкілетті банк, 10 – уәкілетті ұйымдар және 16 – «Қазпошта» АҚ.
1. Депозит нарығы
2026 жылғы 1 наурыздағы жағдай бойынша, өткен кезеңмен салыстырғанда, облыстағы депозиттер көлемі 4,1%-ға азайып, 1 764,0 млрд теңге құрады. Заңды тұлғалардың депозиттерінің көлемі 19,9% ға азайып, 399,3 млрд теңгені құрап, жеке тұлғалардың депозиттері 1,7%-ға ұлғайып, 1 364,6 млрд теңгені құрады.
Ұлттық валютадағы депозиттер көлемі 9,1%-ға түсіп, 1 459,0 млрд теңгені (депозиттердің жалпы көлемінің 82,6%-ы) құрады, шетел валютасында – 29,6%-ға ұлғайып және 304,0 млрд теңгені (депозиттердің жалпы көлемінің 17,3%-ы) құрады.
Заңды тұлғалардың ұлттық валютадағы депозиттері 41,3%-ға 239,2 млрд теңгеге дейін азайып, шетел валютасында 1,8 есеге ұлғайып 159,5 млрд теңгеге дейін ұлғайды.
Жеке тұлғалардың ұлттық валютадағы депозиттері 1,9%-ға 1 219,2 млрд теңгеге дейін өсті, шетел валютасында – 0,3%-ға 145,4 млрд теңгеге дейін көтерілді.
Тартылған депозиттер бойынша орташа өлшемделген сыйақы мөлшерлемесі: ұлттық валютадағы заңды тұлғалардың – 16,5%, жеке тұлғалардың – 15,5% құрады; заңды тұлғалардың ЕАВ-дағы мөлшерлемесі – 1,7% және жеке тұлғалардың – 0,9% құрады.
4. Кредит нарығы 
2026 жылғы 1 наурыздағы жағдайы бойынша банктердің экономиканы кредиттеудің жалпы көлемі 2 058,9 млрд теңге құрады, алдындағы кезеңмен салыстырғанда 0,8%-ға көбейді. Берілген кредиттер көлемі: заңды тұлғаларға – 3,0%-ға өсіп, 536,4 млрд теңге құрады, жеке тұлғаларға – 0,02%-ға ұдғайып 1 522,4 млрд теңгені құрады.
Ұлттық валютадағы кредиттер 0,9%-ға 1 783,0 млрд теңгеге дейін ұлғайды, оның ішінде заңды тұлғаларға берілген кредиттер 6,5%-ға 260,6 млрд теңгеге көтерілді, жеке тұлғаларға берілген кредиттер 0,02%-ға 1 522,4 млрд теңгеге өсті.
Шетел валютадағы кредиттер 0,2%-ға 275,8 млрд теңгеге дейін түсті, оның ішінде заңды тұлғаларға берілетін кредиттер 0,2%-ға 275,8 млрд теңгеге дейін азайды, жеке тұлғаларға  сол деңгейде қалып, 39 млн теңгені құрады.
Ұзақ мерзімді кредиттердің көлемі 0,1%-ға 1 712,6 млрд теңгеге дейін (экономикаға кредиттердің жалпы көлемінің 83,2%-ы) көбейді, қысқа мерзімді кредиттердің көлемі 4,1%-ға 346,3 млрд теңгеге дейін (экономикаға кредиттердің жалпы көлемінің 16,8%-ы) өсті.
2026 жылғы 1 наурыздағы жағдай бойынша шағын кәсіпкерлік субъектілеріне кредит беру көлемі алдыңғы кезеңмен салыстырғанда 7,3%-ға өсіп, 325,0 млрд теңгені құрады (экономикаға кредиттердің жалпы көлемінің 15,8%).

